
Skjal 12
MBF
Att.: Leila Solmunde
Íslandsvegur 10 C

FO 100 Tórshavn

Tórshavn 14.09.2004
Viðvíkjandi: uppskoti til løgtingslóg um gransking í mannaílegum
Javni fegnast um, at fremsta endamálið er at verja einstaklingin í sambandi við ílegugransking (§1,1). Javni fegnast somuleiðis um, at “ein og hvør mannamunur móti persóni grundaður á hansara íleguarv er bannaður” (§ 10, stk. 2). 
Javni má kortini gera vart við, at vit meta orðingina í § 10 (um nýtslu) at vera ov ógreiða, tá sagt verður, at “Royndir, ið kunnu fyriboða arvaligar sjúkur... mugu bert fremjast av heilsuávum ella í sambandi við heilsulig endamál og við hóskandi arvafrøðiligari ráðgeving sum fyritreyt.” 
Hvat merkir “heilsuligt endamál”? 
Henda orðing kennist serliga órógvandi, tá tað í viðmerkingunum til § 10 verður sagt, at “ásetingin forðar eitt nú ikki fyri atgongd til at gera fostursjúkugreiningar, so leingi hetta hevur eitt heilsuligt endamál...”

Hvat merkir “heilsuligt endamál”? Og er talan um heilsuna hjá mammuni ella barninum? 
Havandi í huga, at mannamunur ikki eigur at vera gjørdur grundað á íleguarv (§ 10,2), mæla vit til at orða § 10,1 greiðari, so ongin ivi er um, at hon ikki kann brúkast til at “sortera” børn við breki frá longu í móðurlívi. 
Vinarligast

Malena Arnholdsdóttir, form. 

Óli Wolles, næstform. 

